
Historia dunha enfermidade rara é un relato íntimo e
emocional no que o seu autor comparte a experiencia de
convivir cunha enfermidade pouco común: a cefalea en
racimos.
Esta realidade supón un cambio radical na súa vida, levándoo
a transitar por diferentes estados emocionais, desde a
incomprensión e a negación ata momentos de profunda
tristeza e desesperanza. Unha viaxe persoal que reflicte a
dureza dunha doenza coñecida tamén como a “enfermidade
do suicidio”, pero que, ao mesmo tempo, deixa espazo para a
reflexión e a superación.
Lonxe de ser só unha historia de dor, esta obra é unha
mensaxe de esperanza. O autor reivindica que, a pesar das
dificultades, a vida segue ofrecendo motivos polos que loitar,
emocionarse e continuar soñando.
A peza complétase con música e cancións en directo,
interpretadas por Agustín Sierra, acompañadas por un
coidado xogo de luces e unha voz en off que guía o relato,
creando unha experiencia escénica intensa, sensible e única.

Guión e dirección / Actor: Iván Ares
Axudante de dirección e actor: Agustín Sierra
Cantante e actriz: Claudia Dos Santos
Cantante e actriz: Ainhoa “Jabatina”
Músico, cantante e actor: Chett Miranda
Actriz e cantante: Alba Chorro Delgado
Cantante e actor: Alan Santín
Actor: Álvaro
Cantautor e actor: Carlos Attadia
Técnico de son e voz en off: Soker
Iluminación e fotografía: Fotoning (Toñín Fernández)

Reconversión é un espectáculo de gran formato para público
adulto, no que oito actores-músicos forman unha charanga e
interpretan a banda sonora en directo, convertendo a música
nun fío condutor da memoria.

A obra, escrita e dirixida por Santiago Cortegoso, sitúase entre
o íntimo e o político para construír un exercicio de memoria
histórica arredor da reconversión naval na Ría de Vigo. A través
da historia do pai do autor, traballador durante tres décadas no
estaleiro Ascón, o espectáculo retrata as vivencias dunha
xeración marcada polo peche da factoría en 1984, o
desemprego e as intensas mobilizacións sociais das décadas dos
70 e 80.

Reconversión é así unha viaxe emocional e colectiva que
percorre desde a posguerra ata os anos do “felipismo”, pasando
polo auxe da industria e a transformación dunha sociedade rural
cara a un modelo capitalista, poñendo voz á memoria, á loita e á
dignidade de toda unha xeración.

Dirección: Santiago Cortegoso
Producción: Ibuprofeno Teatro
Artur Abad: Percusiones, Coro, Soplete, Otros
Cristina Collazo/Graciela Carlos: Trompa, Coro, Abuela, Otras
Santiago Cortegoso: Percusiones, Coro, El hijo
César Goldi: Percusiones, Coro, Franco, Naranjito, Otros
Celia González: Clarinete, Coro, La madre, Otras
Davide González: Saxofón, Coro, Felipe González, Otros
Fran Lareu: Trompeta, Coro, El padre, Otros
Nani Matos: Tuba, Coro, Boyer, Otros

Marcho que teño que marchar é unha divertida sesión de
contos e tamén un espazo para a reflexión sobre os roles e as
desigualdade de xénero. É un cesto trenzado con historias
protagonizados por mulleres que eran feministas sen sabelo:
desde meigas artúricas ata avoas misteriosa. Nun escenario
convertido na casa familiar, Bea Campos relata secretos
sobre a súa familia mentres cociña, bebe e traballa entre
cancións, coplas e conxuros.

Marcho que teño que marchar estivo programado no Festival
Cabaret da Cidade de México en 2023.

"Na miña casa está moi mal visto andar falando do que
sucede na familia. Pero que facer se diante túa acontecen
cousas incribles? Se che contan historias e lendas misteriosas
das que non se pode falar en alto… Pois segundo o meu
punto de vista tiña dúas opción, calar para sempre ou artellar
un divertido e teatral espectáculo de narración oral. Iso si,
tédesme que gardar o segredo xa que todo o contado
sucedeu de verdade!"

Idea / creación / interpretación: Bea Campos 
Compañía: Inventi Teatro 
Xénero: Espectáculo de narración oral 
Produción / programación destacada: Programado
no Festival Cabaret da Cidade de México 2023

'Ninja' é unha peza dirixida a público familiar que aborda o
acoso escolar a través dunha historia chea de humor e de
reflexións sobre o respecto, o apoio mutuo e a diversidade.

A Tori, encántalle a cultura oriental: o karate, o Kung fu, o
jiu-jitsu, as películas de Bruce Lee... 
O seu soño é ser unha ninja e adestra todos os días para
pasar inadvertida. Nese proceso, descobre que no seu
colexio hai moitas nenas e nenos que queren ser invisíbeis
para deixar de sufrir acoso. 

Coa axuda do seu veciño, o señor Edelmiro, conseguirán dar
visibilidade ao que está a acontecer e así mudar as tornas. A
peza foi finalista a mellor proposta para público familiar nos
Premios María Casares 2023.

Dirección: Pepablo Patinho
Vestiario: Ghazafelhos
Elenco: Montse Piñón, Jorge Casas, Pepablo Patinho
Escenografía e atrezzos: Ghazafelhos

Un espectáculo en clave de humor que, a través de obxectos
de mesa e marionetas, nos convida a mergullarnos na riqueza
das lendas galegas. Sobre o escenario, elementos cotiáns
transfórmanse en personaxes e escenarios sorprendentes,
dando vida a historias poboadas por xentís, pitiños de ouro,
vigas soterradas e cabalos capaces de dar saltos imposibles.

Esta proposta combina narración, manipulación de obxectos
e retranca para crear unha experiencia chea de imaxinación e
complicidade co público, convidándoo a formar parte desta
aventura.

Conseguiremos atopar os pitiños de ouro sen perder o rumbo
polo camiño?

Elenco: Patricia Cameán
Dirección: Kevin Stewart
Dramaturgia: Kevin Stewart e Patricia Cameàn
Escenografía: Patricia Cameán

Como alguén que se deixa roubar o seu tesouro máis prezado,
a actitude dos galegos cara á súa lingua non “resistiría”
ningunha análise. ¿E é o galego a lingua máis difícil do mundo?
¿E deberiamos crear unha oficina de palabras perdidas?
Palabras perdidas, roubadas... Fronte ao “non me sae”, “non
me dá”, “MADE IN GALIZA” é unha invitación á República
Independente da nosa lingua. ¡Non a perderemos nin en soños!

A obra de Sende (Padrón, 1972) abre a porta ao humor
reflexivo, á poesía accesible a todos, a través dun texto que
conmociona e emociona. O teatro fíxose emoción, sentimento,
plasticidade e confrontación. Cada historia é diferente e conta
con personaxes reservados, combativos, tenros, cómicos e
poéticos. Forte defensa da lingua galega.

Autor:  Séchu Sende
Dirección: Fina Calleja
Dramaturxia: Fernando Dacosta e Fina Calleja
Elenco:

 Fernando Dacosta
 Sabela Gago
 Elena Seijo
 Josito Porto

Dous prestixiosos e peculiares científicos, o profesor Jeckill e
o profesor Hyde, divulgan as súas investigacións sobre un
tema que afecta ao cen por cen da poboación de todo o
mundo sen distinción de raza, sexo ou condición: A Morte.
Ao longo da conferencia, os dous profesores disertan,
dramatizan e dan resposta a preguntas sobre diversos temas
relacionados co asunto principal.  A vida. Vivir é bonito ou
está sobrevalorado?
A inmortalidade. Como sería o mundo se fósemos inmortais?
Os sinais. Chega a morte sen avisar ou hai pistas que a
anuncian? Maneiras de morrer. Morremos sempre de repente?
O suicidio creativo. Desfruta do teu derradeiro momento. O
asasinato. Son os xenocidas uns tolos malvados ou heroes
ecolóxicos incomprendidos? A pena de morte. Análise das
formas de execución e posibles melloras. O enterro (ou como
desfacerse do cadáver). A vida despois da morte. O túnel, a luz
e a axencia de colocación de defuntos.
O final. Sairemos vivos desta conferencia? Ou corremos o
perigo de morrer de risa?

 Actores: Jouse García e Xoque Carbajal
Autor: Jose Prieto
Director: Marcos Orsi
Vestiario: La Canalla
Escenografía: Xoque Carbajal
Iluminación: Xoque Carbajal
Produción: Patricia Rodríguez
Deseño gráfico: Miguel Carbajal Touceda
Vídeo: Pepe Castro
Montaxe de son: Chema Gómez Otero e Pepe Castro




